
ӘЛИХАН БӨКЕЙХАН КӨ ТЕРГЕН  ТІЛ  М ӘСЕЛЕСІ: 
КЕШ Е Ж ӘНЕ БҮГІН

Бөкенбай Ерасыл,
№30 орта жалпы білім беретін 
мектептің 10 сынып оқушысы.

Батыс Қазақстан облысы, 
Орач қаласы.

Қазақ тарихында ұлт үшін толарсақтан саз кешіп, тоқтамай 
тартып шыккан бірден-бір тұлға, арысымыз Әлихан Бөкейхан. 
Алаш ардақтысының мұрасы ұшан теңіз. Ол ормантанушы, пуб- 
лицист, адармашы, эдебиеттанушы, ғалым, саясаткер, 
журналист болып ұлтқа қызмет етті. Алты алаштың рухани кө- 
семі болып тарихта қалды. Біз бұл шығармамызда Әлихан Бө- 
кейханның тек тіл үшін еткен қызметін ғана саралауды мақсат 
еттік. Тіл мәселесі казақ үшін мэңгілік мәселе. «¥лттың ұлт 
болуына бірінші шарт -  тіл», -  деп Мағжан Жұмабаев айтқан. 
Қазақ хандығы құрылған тұста оған қызмет ететін қазақ тілі де 
өсіп жетілген болатын. Аз уақыгга қазақ деген еркін қауымды 
бір мүдде, бір мақсатқа жұмылдыра алатын тіл-құдірет ғасырлар 
бойы қалыптасып келіп, бір тұтас ұлт тілі ретінде тарих 
сахнасына шықты. Тіл ұлттың анасы. Елбасы Н.Ә. Назарбаев 
айтқандай «Ғасырлар бойы казақтың ұлт ретіндегі мәдени 
тұтастығына негізгі ұйытқы болған -  оның ғажайып тілі».

Еліміз тәуелсіздік алған соң қазақ тілі Қазақстан Респуб- 
ликасының мемлекеттік тілі болып жарияланды. Бірақ тіл үшін 
күрестің тамыры тым тереңде жатыр. Қазақ қазақ болғалы, алаш 
атқа қонғалы тіл мәселесі саяси тұрғыдан XX ғасырдың басында 
көтеріле бастады. Сонау жылдарда «қара казақ, сары бала қамы 
үшін» Махамбеттер кылыш сермесе, Әлихан Бөкейхан ұлт үшін 
қалам тербеп, саяси күрестің жаңа жолын бастады. Қазақтың 
баспасөз тілінің, ғылым тілінің, жалпы жазба әдеби тілінің 
қалыптасуы мен дамуына мақсатты, саналы түрде қызмет етіп, 
елеулі үлес қосты. 1905 жылы қарашада Ресейдің «жергілікті 
жэне қалалық қайраткерлерінің» Мэскеудегі съезінде сөйлеген 
сөзінде: «Ана тілін еркін қолдану қазактардың таяу арадағы 
мұқтажы» деді Ә. Бөкейхан. Ол қазак мектептерінің жай-күйін


